L’urtima foglia

Cu tristizza e senza piaceri,
passanu matini, jorna e siri.

Lu suli affaccia lucenti e beddu,
codda a mari senza un surriseddu.

La luna narre li nuvuli s’intreccia
di I’amuri v’accurzannu la meccia
passanu notti senza cchiu ‘na festa
ora capisciu, chiangiri mi resta.

Cu I’occhi ancora vagnati di chiantu,
pensu lu passatu amuri ch’era tantu.
Ormai haju lu cori votu e stancu,

a nuddu mi trovu a lu me fiancu.

Suliddu ristavu cu lu cori friddu.
M’arrista sulu n’amicu,.....sulu Iddu.
Lu supplicu, ma nun senti li m¢ canti,
vulissi stari cu Iddu e li soO santi.

L’autunnu fici cadiri li fogli.
Spizza, puru I’amuri e I’imbrogli.
Li gioi, li carizzi, li vasati

sunnu ricordi ormai trapassati.

Sciuscia ancora forti pi strappari
I’urtima foglia ‘npinta pi ‘n accurdari,
fra li mani la tegnu comu ‘na stidda

a dinucchiatu ‘nterra pregu pi idda.

